
GOUVÈNÈ CUOMO ANONSE ETA NEW YORK AP PREZAN NAN SUPER BOWL XLVIII 

 

Apeprè 100 Vandè ak Restoran ki gen Pwodi “Taste NY” pral prezan nan tout Evenman Komite Dakèy 

Super Bowl la 

Enstalasyon miltisansoryèl “I Love NY” pral afiche nan Super Bowl Boulevard 

 

 

Antanke Gouvènè ki nan òganizasyon Super Bowl XLVIII tou, Gouvènè Cuomo ap sèvi ak evenman 

entènasyonal la pou l fè pwomosyon pwodi “Taste NY” ak touris nan rejyon Nò New York. Pwodi New 

York pral gen yon bèl viziblite nan evenman Super Bowl pandan tout semèn anvan jwèt yo. Plis pase 

5.000 medya lokal, nasyonal ak entènasyonal ak plis pase yon milyon patisipan pral gen okazyon pou yo 

goute pi bon pwodi New York gen pou l ofri epitou pou yo fè konesans ak pil ak pakèt atraksyon pou 

touris New York yo, sitou nan rejyon Nò a. Antou, prèske 100 vandè New York pral prezan atravè 

evenman Komite Dakèy Super Bowl la. 

 

“Eta New York fyè pou l òganize tou Super Bowl XLVIII epi nou vle garanti tout vizitè nou yo ap viv tout 

esperyans New York atravè echantiyon pwodi kalib mondyal nou yo epi dekouvri bote san parèy eta nou 

an,” te deklare Gouvènè Cuomo. “Nou gen chans pou nou viv yon kote ki gen atraksyon pou touris ou pa 

jwenn lòt kote nan monn lan, sitou nan rejyon Nò New York. Super Bowl la se chans pa nou pou espoze 

eta nou an epi ankouraje tout envite nou yo vizite tout kote ki genyen atravè New York. Vizitè ak 

Nouyòkè menm jan pa pral patisipe nan evenman Super Bowl san yo pa wè yon piblisite NY State 

Tourism oubyen goute yon echantiyon pwodi Eta New York. Mwen ka garanti yon fwa touris wè tout sa 

nou gen pou n ofri, yo pral retounen chak fwa pou jwenn plis.”  

 

“Super Bowl XLVIII ofri yon chans san parèy pou espoze tout pwodi esepsyonèl ak okazyon pou touris 

rejyon nou an gen pou l ofri lemonn, te deklare Alfred F. Kelly, Jr., Prezidan ak Direktè Jeneral Komite 

Dakèy NY/NJ Super Bowl. “Nou fyè pou n asosye ak Gouvènè Cuomo pou mete yon pwojektè sou tout 

New York nèt, nan travay enpòtan yo pou kontinye rale touri nan rejyon an.” 

 

Super Bowl Host Committee Media Party - Madi, 28 janvye  

Yo pral fè yon fèt pou plis pase 3.500 manm medya nan Pier 60 nan Chelsea Piers, nan Manhattan. Fèt la 

se pral yon okazyon pou prezante ak fè pwomosyon pwodi « Taste NY », tankou manje, diven ak alkòl. 

Stasyon ak aktivasyon Taste NY la nan Fèt Medya a pral pami pi bèl viziblite kap genyen nan evenman an 

epi pral sèvi manje chèf Marc Murphy ki nan Landmarc prepare, ak engredyan ki fèt ak pouse nan New 

York sèlman eki soti nan Cascun Farm, Eli’s Bread ak McCadam Cheese Stasyon an pral sèvi diven ak 

alkòl tou ki soti nan Wolffer Estate Vineyard, Standing Stone Vineyards, ak Prohibition Distillery. 

 

Super Bowl Boulevard- Ouvri depi 29 janvye jiska premye fevriye 

Antanke yon eta kap òganize, New York pral gen yon bèl prezans nan Super Bowl Boulevard a, yon 

trèzyèm blòk Broadway nan Times Square ki sipoze atire apeprè 1.000.000 vizitè. Nan tèt kole ak Komite 

Dakèy Super Bowl la, kanpay « I Love NY » la pral enstale yon Pak Videyo, yon enstalasyon vizit vityèl 

miltisansoryèl kap montre divès atraksyon atravè Eta New York. Anpwaye kay divès patenè touris eta 

New York pral disponib pou reponn kesyon piblik la epi ankouraje touris nan eta a. Vizitè yo ap resevwa 

tou yon sèso eski ki gen yon nimewo endividyèl ekap gen sou li logo Komite Dakèy la ak “I Love NY” 

ansanm ak enfòmasyon sou kote pou aprann plis bagay sou aktivite ivè nan Eta New York. Sèso yo gen 

tou enfòmasyon sou rabè nan zòn eski rejyon Nò a ak konpetisyon pou ranpòte pri nan eski. 

 

NY/NJ Lounge at Super Bowl Boulevard- Ouvri depi 29 janvye jiska premye fevriye 

Se nan Lambs Club, Komite Dakèy Super Bowl la pral òganize NY/NJ Lounge lan nan Super Bowl 

Boulevard. Yo pral sèvi manje lokal ak bwason Eta New York epi admisyon ap fèt ak referans SBHC 

sèlman.   

 

NY /NJ Super Bash- Yon Nwit Remèsiman- Mèkredi, 29 janvye  

Super Bash la, yon evenman pou remèsye tout asosye Komite Dakèy Super Bowl la ki travay nan 

planifikasyon ak egzekisyon Super Bowl XLVII, pral gen ladann 1.000 rive 5.000 moun epi pral montre 

alafwa dekò “I Love NY” ak Pwodi Taste NY.  Etaj prensipal Gotham Hall la pral yon stasyon “I Love NY” 

espesyal kap sèvi bagay ki fèt ak pwodi Eta New York, tankou Murray’s Chicken ak Gosman’s Fish Market 

ki itilize nan Pinch Food Design ki baze nan New York. Epi mezanin lan pral espoze alkòl Eta New York ki 

soti nan Tuthilltown Spirits ak diven ki soti nan Salmon Run Winery ak Bully Hill Winery.  

 

Taste of the NFL—Yon Fèt sou Mezi—Samdi, premye fevriye 

Super Bowl XLVIII make 23yèm evenman degistasyon chak ane a ki prezante chèf kwizinye ak jwè NFL ki 

reprezante tout 32 ekip NFL yo. Chèf kwizinye yo pral gen èd etidyan Institute of Culinary Education (ICE) 

ak CUNY Culinary Arts Program. Pral genyen bandwòl deyò kote evenman an ap fèt la ak logo Taste NY 

ansanm ak afich piblisite “I Love NY” ak “Taste NY” anndan. Anplis, Eta New York pral gen yon Ranje 

Dakèy kap gen ladann manje kap soti nan restoran lokal Vil New York. Lajan ki ranmase nan zèv charite 

pral distribiye bay òganizasyon kap soulaje grangou, sitou òganizasyon Vil New York, tankou: Bed-Stuy 

Campaign Against Hunger, City Harvest, Food Bank of Western New York ak Food Bank for New York 

City. 

 

Super Bowl Host Committee Pre-Game Party- Dimanch, 2 feviye  

Komite Dakèy NY/NJ Super Bowl la pral òganize yon fèt anvan jwèt yo kòmanse pou 2.500 moun nan 

Meadowlands Racetrack Clubhouse, kap gen sal ak tèm tankou Espas Vèt, Transpò, Lavi nan Vil la, 

Bòdmè ak Plaj, Natif Natal, Vil ak Bowo. Manje Eta New York pral espoze nan sal Natif Natal la kap gen 

ladann pwodi Lobel’s Meat Market, Katchkie Farms, Murray’s Cheese ak Ronnybrook Farm Daily epi 

bwason ki itilize alkòl ki soti nan Prohibition Distillery pral sèvi nan Pre-Game Lounge lan.  

 

Nan Bidjè Egzekitif 2013-2014 la, Gouvènè Como ak lejislati te akòde yon sibvansyon $5 milyon bay 

Komite Dakèy Super Bowl la. 

